





o°zbek tilini o°qitish metodikasida, darsliklar va mashglar majmuasini real matnlar asosida shakllantirishda
ham yuksak samaradorlik ko ‘rsatmoqda.

Jahon tilshunosligida atoqli otlarning ijtimoiy-madaniy muhitda shakllanishi, qo‘llanilish dinamikasi
hamda jamiyat a’zolari tomonidan kognitiv anglanishini tadqiq etuvchi sotsioonomastika sohasi ustuvor
yo‘nalishga aylanmoqda. Xalgaro nomshunos olimlar T.Ainiala hamda J Ostman ta’kidlaganidek, nomlash
jarayonlari faqat lisoniy hodisa bo‘Imay, vaqt va makon doirasidagi ijtimoiy-madaniy o‘zgarishlarni o°zida
aks ettiradi.!

Respublikamizda geografik va ijtimoiy obyektlar nomlarini milliy qadriyatlar hamda adabiy til me’-
vorlariga moslashtirish davlat til siyosatining eng muhim va mas’uliyatli yo*nalishlaridan biridir. O°zbekis-
ton Respublikasi Prezidenti Shavkat Mirziyoyev ta’kidlaganlaridek: “Jamiyatimizda til bilan bog‘liq eng
ko*‘p muhokama qilinayotgan, haqli ¢ tirozlarga sabab bo‘layotgan mavzu — bu joy nomlarini belgilash ma-
salasi, desak, xato bo‘lmaydi. ...ijtimoiy obyektlarga nom berish — bu shunchaki shaxsiy yoki xususiy ish
emas. Bu barchamizning vatanparvarlik va ma’naviy savivamizni yaqqol ko‘rsatadigan o‘ziga xos mezon-
dir. Buni hech kim hech gachon unutmasligi kerak™.?

Ushbu muhim vazifalar ijrosini ta’minlash hamda mediamakon va ko‘cha peshlavhalarida uchraydi-
gan lisoniy me’yorsizlik, savodsizlik va sun’iy kalkalarni bartaraf etish borasida qator amaliy-texnologik
loyihalar hayotga tatbiq etilmoqda. Alisher Navoiy nomidagi Toshkent davlat O°zbek tili va adabiyoti
universiteti huzuridagi davlat tilida ish yuritish asoslarini o‘qitish va malaka oshirish markazi tomonidan
“atamacom.uz” platformasi hamda uning mobil ilovasi yaratildi. Bu resurs chet tillardan shiddat bilan kirib
kelayotgan sohaviy atamalarga milliy mugobillar tagdim etish va lisoniy variantdorlikni tartibga solishga
xizmat gilmogda. Markaz tomonidan ishlab chiqilgan “Xizmat ko‘rsatish obyektlari milliy nomlari interak-
tiv elektron platformasi” tadbirkorlik va xizmat ko‘rsatish subyektlariga milliylik va ma naviy-uslubiy me-
zonlarga mos nomlar tanlashda avtomatik ko‘mak beradi. Joy nomlarining rasmiy va norasmiy ko‘rinishla-
rini xatlovdan o‘tkazish, ularning elektron ma’lumotlar bazalarini shakllantirish va ragamli xaritalarga
integratsiva qilish bo‘yicha sotsiolingvistik so‘rovnomalar hamda korpus tadqiqotlari olib borilmogda.
Ushbu kompleks chora-tadbirlar o°zbek tilining davlat tili sifatidagi nufuzini yuksaltirishga, toponimik sa-
vodxonlikni oshirishga hamda ragamli dunyoda milliylik va ilm-fan integratsivasini ta’minlashga xizmat
qiladi.

Bugungi ragamli axborot makonida tilshunoslik va huqugshunoslik integratsiyasi natijasida sud-lin-
gvistik ekspertizasi va lingvokriminalistika sohasi alohida amaliy zaruratga aylandi. Ommaviy axborot
vositalari, ijtimoiy tarmoqlar hamda rasmiy yozishmalarda uchraydigan bahsli matnlar, tuhmat, haqorat,
axborot xavfsizligi yoki mualliflik huqugiga taallugli muammolarni xolisona baholash uchun filologik-
ckspertiza usullari qo‘llanilmoqda. Bu jarayonda semantik tahlil, germenevtik va freym-semantik metodlar
hamda diskursiv tahlil yordamida nutqiy birlikning vashirin illokutiv maqsadi va huqugiy-ma’naviy maz-
muni ilmiy asosda aniglanadi.

Yuristlingvistika nomi bilan faol qo‘llanayotgan ushbu yo‘nalish o°zbek tilining amaliy imkoniyat-
larini kengaytirish va uning jamiyatdagi huquqiy-ijtimoiy nufuzini yuksaltirishda bir gancha muhim vazi-
falarni bajaradi. Xususan, ommaviy axborot vositalari, ijtimoiy tarmoglar hamda rasmiy yozishmalarda
uchraydigan nizoli matnlarning ilmiy-huquqiy maqomini belgilash sohaning markaziy vazifasidir. Tuhmat,
hagorat, obro‘sizlantirish, xotirjamlikni buzish yoki axborot xavfsizligiga tahdid soluvchi nutqiy harakat-
larning semantik, pragmatik va sotsiolingvistik xususiyatlarini xolisona baholash aynan sud-lingvistik eks-
pertizasi yordamida amalga oshiriladi. Yana bir muhim vazifasi, anonim (muallifi noma’lum) va psevdonim
(soxta muallifli) matnlarni tahlil gilish kriminalistika hamda sud amaliyotida katta ahamiyatga ega. Kom-
pyuter-korpus dasturlari va lingvostilistik tahlil metodlari yordamida bahsli matnlardagi so‘z qo‘llash chas-
totasi va sintaktik qurilishlar o‘rganilib, mualliflik o‘matiladi hamda plagiat va firibgarlik holatlariga aniq-
lik kiritiladi. B.Mengliyvev hamda D . Turayeva kabi tadqiqotchilar tomonidan o‘zbek tilidagi anonim yo-
zishmalarni lingvistik ekspertiza qilish usullari alohida ilmiy yo‘nalish sifatida tadqiq etilgan.’ Ekspertiza
amaliyotida og‘zaki nutq signallarini tahlil gilish orqali yozib olingan dialoglardagi so‘zma-so‘z mazmun

tiklanadi hamda muloqot ishtirokchilarining shaxsiyati aniglanadi. Bu tezkor-qidiruv va sud jarayonlarida
nutqiy dalillarni xolisona baholash imkonini beradi. Shungdek, lingvistik ekspertiza fagat sud bilan chekla-
nib qolmay, darsliklar va o‘quv qo‘llanmalarining ilmiy-metodik saviyasini, ularda ishlatilgan atama hamda
goidalarming adabiy til me’yorlariga mosligini baholashda ham faol qo‘llaniladi.

O‘zbek tilida ushbu sohaning shakllanishi va rivojlanishida N.Mahmudov, A Saidov, Sh.Ko‘chimov,
B.Mengliyev, Sh.Iskandarova, S Hasanov, Q.Mo‘ydinov, K .Qayumova, K Musurmonova hamda A.
Murtazoyev kabi olimlarning tadgigotlari muhim poydevor bo‘ldi!. Bugungi kunda oliy ta’lim dargohlari-
da (jumladan, Urganch davlat universitetida va boshqa ilmiy markazlarda) sud-lingvistik ekspertiza bo‘yi-
cha amaliy va raqamli xizmatlarning yo‘lga qo‘yilishi o‘zbek tilshunosligini nazariy fan bo‘lish bilan birga
jamiyatdagi huquqiy va ma’naviy ehtiyojlarga xizmat qiluvchi amaliy sohaga aylantirmoqda.

Ta’kidlash joizki, ko‘rib chiqilgan yo‘nalishlar va natijalar sohada olib borilayotgan keng ko‘lamli
izlanishlarning muayyan bir gismini aks ettiradi, xolos. Garchi so‘nggi yillarda o°zbek tilining ragamli ham-
da fanlararo integratsiyasini ta’'minlash bo‘yicha dastlabki muhim amaliy yutuglarga erishilgan bo‘lsa-da,
tilimizning global texnologik makondagi to‘lagonli va mustahkam mavqeyini ta’minlash borasida oldimiz-
da hali bajarilishi lozim bo‘lgan juda ko*p vazifalar turibdi. Kelgusida ushbu sohalardagi tadqiqotlarni ya-
nada jadallashtirish va ragamli lingvistik bazalarni mutassil boyitib borish davlat tili taragqiyotining ustu-
vor sharti bo‘lib qoladi.

Umuman olganda, fanlararo bog‘liglik va ragamli infratuzilmani izchil rivojlantirish o‘zbek tilining
kundalik muloqot vositasi sifatidagina emas, ilm-fan va ilg°or texnologiyalar yaratiladigan qudratli til sifa-
tidagi barqaror mavqgeyini ta’minlashning bosh kafolatidir. Zero, globallashuv hamda sun’iy intellekt jadal
kirib kelayotgan hozirgi davrda har ganday milliy tilning yashab qolishi va rivojlanishi uni fagat saqlab qo-
lish bilan emas, dunyoning rivojlangan tillari qatoridan muhim o°rin egallashi, xalqaro maydondagi nufu-
zini oshirish hamda chuqur integratsivalashganligi bilan belgilanadi.

